
POČELA PRIMJENA 
ODLUKE O UTVRĐIVANJU I 
ODRŽAVANJU OBAVEZNIH 
REZERVI

IZLAZAK VELIKE 
BRITANIJE IZ EU 
NEMA NEPOSREDNIH 
NEGATIVNIH EFEKATA NA 
BiH

U CBBiH ODRŽANA 
PREZENTACIJA 
„UPRAVLJANJE 
KVALITETOM“

U ovom broju:

Izdavač: Centralna banka Bosne i Hercegovine; 
Adresa: Maršala Tita 25, 71000 Sarajevo

Priprema: Služba za odnose sa javnošću

Prevod tekstova na engleski jezik: Služba za odnose sa javnošću 

Lektura (jezici bh. naroda i engleski jezik): Služba za publikacije i biblioteku i 
Služba za protokol i prevođenje

Web stranica: http://www.cbbh.ba
E-mail: pr@cbbh.ba
kontakt telefon: (033) 278 123

Strateškim planom za period 2016.–2021. godina koji je usvojilo 
Upravno vijeće CBBiH,  određeni su osnovni zadaci i aktivnosti, 
definisani Zakonom o CBBiH.  Usvojen je niz mjera i odluka 
u tom pravcu, koje se odnose na operativno funkcionisanje 
CBBiH. Najvažniji zadatak CBBiH u budućnosti biće i dalje 
očuvanje monetarne stabilnosti, potom jačanje bankarske 
koordinacije i uloge Stalnog komiteta za finansijsku stabilnost 
BiH, uvođenje funkcije nadzora u okviru platnog sistema, 
proširenje jedinstvenog registra računa i dodatno unapređenje 
i osiguranje pravovremene i sveobuhvatne statistike. Osim toga, 
u kontekstu evropskih integracija BiH, CBBiH ima aktivnu ulogu 
i prilagodiće svoje aktivnosti kako bi odgovorila zadacima u 
okviru ovog projekta.

Svim uposlenim, u ime Upravnog vijeća i Uprave, 19. godišnjicu 
CBBiH čestitao je guverner dr. Senad Softić.

Tom prilikom ukazao je na činjenicu da CBBiH trenutno posluje 
u veoma otežanim uslovima na finansijskim tržištima zbog čega 
su prihodi značajno smanjeni u odnosu na prethodne godine. 
„Zahvaljujući predanom angažmanu službenika Centralne 
banke, smanjenju troškova i racionalnoj politici poslovanja, 
uspijeva se održati pozitivan rezultat, ali i daljnji razvoj. Za 
kontinuitet uspješnog rada neophodno je da svi službenici daju 
svoj puni doprinos na unapređenju efikasnosti poslovanja i 
realizaciji strateških ciljeva i zadataka koje je definisalo Upravno 
vijeće. U tom smislu, posebno će se cijeniti i pratiti angažman, 
predanost poslu i individualni rezultati svakog službenika kako 
bi i u budućem periodu osigurali zadovoljavajuće rezultate i 
reputaciju uspješne institucije u Bosni i Hercegovini“, naveo 
je guverner u čestitki zaposlenim povodom 19. godišnjice 
postojanja i rada CBBiH.

Centralna banka Bosne i Hercegovine (CBBiH) obilježila je 
11.08.2016. godine 19 godina rada. CBBiH je na ovaj dan 
osnovana 1997. godine kao jedina monetarna vlast u BiH. 
Ustavom Bosne i Hercegovine precizirana je nezavisna uloga 
CBBiH koja upravlja monetarnom politikom.

CBBiH se, tokom godina, u upravljanju monetarnom politikom, 
suočila s velikim izazovima: puštanje u opticaj jedinog zakonskog 
sredstva plaćanja – konvertibilne marke, sticanje povjerenja 
i očuvanje stabilnosti domaće valute kao osnovnog zadatka 
monetarne politike CBBiH, zatim kompleksna reforma platnog 
prometa koju je vodila CBBiH i koja je rezultirala stvaranjem 
jedinstvenog, modernog platnog prometa u zemlji, reforma 
bankarskog sektora, rast deviznih rezervi itd. Vremenom, CBBiH 
je pokretala nove projekte, unaprijedila statistiku i poslovanje u 
skladu s evropskim standardima.

I ovu godišnjicu CBBiH je dočekala u uslovima obezbijeđene 
pune konvertibilnosti domaće valute, a aranžman valutnog 
odbora osigurao je monetarnu stabilnost koja je izuzetno 
važna u postojećim prilikama u zemlji. Iako u kompleksnim i, 
sa stanovišta investitora, vanredno nepovoljnim uslovima na 
međunarodnim tržištima, CBBiH je provodila politiku upravljanja 
deviznim rezervama na siguran način, održavajući adekvatnu 
kapitalizovanost. Ostvaren je najveći nivo deviznih rezervi od 
osnivanja i prema privremenim podacima, na dan 31.07.2016. 
godine iznosile su 8,94 milijarde KM. Međutim, nepovoljni 
uslovi na tržištu diktiraju politiku investiranja deviznih rezervi, 
pa je tako prosječna ponderisana kamatna stopa na devizne 
rezerve CBBiH znatno niža od zabilježene u 2008. godini, a 
prosjeci prinosa na jednogodišnje i dvogodišnje obveznice 
denominovane u EUR rejtinga AAA postali su negativni. Pri 
tome, zadržavajući se u okvirima prihvatljivog nivoa rizika u 
investiranju i rukovodeći se, prije svega, principom sigurnosti, 
a potom profitabilnosti, te unapređenjem efikasnosti u 
poslovanju i smanjenjem troškova poslovanja, CBBiH je uspjela 
ostvariti pozitivne poslovne rezultate.

CBBiH OBILJEŽILA 19 GODINA RADA

Od 01.07.2016. godine počela je primjena Odluke o utvrđivanju 
i održavanju obaveznih rezervi i utvrđivanju naknade na iznos 
rezerve koja je donesena u aprilu 2016. godine. Ovom odlukom 
ranije izuzeta sredstva vraćena su u osnovicu za obračun 
obavezne rezerve; uvedena je jedinstvena stopa obavezne 
rezerve od 10% bez obzira na ročnost i valutu osnovice; 
uvedena je negativna stopa naknade na višak iznad obavezne 
rezerve u visini 50% stope koju primjenjuje Evropska centralna 
banka (ECB) na depozite komercijalnih banaka, što trenutno 
iznosi -0,20% (ECB stopa je -0,40%), dok se zadržava stopa 
naknade na obaveznu rezervu od 0%.

I pored velikih turbulencija na svjetskom finansijskom tržištu 
izazvanih odlukom građana Velike Britanije da izađu iz 
Evropske unije, ne očekuju se bilo kakvi neposredni negativni 
efekti na finansijsku stabilnost Bosne i Hercegovine, prije 
svega na stabilnost bankarskog sektora. Stabilnost valutnog 
odbora, kao monetarne strategije Centralne banke Bosne 
i Hercegovine (CBBiH), ni jednog trenutka nije dovedena 
u pitanje i CBBiH nastavlja s njegovom provedbom, stav je 
CBBiH. 

Objava rezultata referenduma u Velikoj Britaniji, na kojem 
su, suprotno preovlađujućim očekivanjima, građani te 

Izmjena politike obavezne rezerve imala je više ciljeva – 
stvaranje dodatne sigurnosne zalihe u likvidnim sredstvima 
u sistemu, stimulisanje prekompozicije aktive komercijalnih 
banaka, te smanjenje troškova CBBiH. 

Prilikom donošenja ove odluke uzet je u obzir trenutni 
makroekonomski okvir koji je značajno drugačiji od posljednje 
značajne izmjene politike obavezne rezerve 2011. godine, a 
posebno u odnosu na period 2008. godine. 

Uvođenjem negativne stope naknade na višak iznad obavezne 
rezerve, kako je istaknuto, ciljalo se i na stimulisanje određene 
prekompozicije aktive banaka, koliko to dozvoljavaju 
regulatorni propisi o upravljanju rizicima banaka. Viškovi 
iznad obavezne rezerve komercijalnih banaka na računima 
rezervi kod CBBiH već duže vrijeme iznose približno 2,5 
milijardi KM. Isto tako, ova promjena je posljedica kretanja na 
međunarodnim novčanim tržištima, prvenstveno u eurozoni, 
gdje prevladavaju negativne stope. I dalje vodeći računa 
o trenutnom makroekonomskom kontekstu i stabilnosti 
finansijskog sistema, CBBiH se odlučila na stopu naknade 
(-0,20%) na višak sredstava iznad obavezne rezerve koja je 
manje negativna (-0,40%) od referentne depozitne stope 
ECB-a.

zemlje izglasali izlazak iz Evropske unije, predstavljala je šok 
na finansijskim tržištima. Uslijedio je nagli pad vrijednosti 
tržišnih indeksa dionica na finansijskim tržištima širom 
svijeta, pad prinosa na obveznice (rast cijena obveznica), rast 
cijena zlata, te deprecijacija britanske funte prema vodećim 
svjetskim valutama, odnosno jačanje dolara, švicarskog 
franka i jena kao sigurnih valuta za kojima je trenutno 
prisutan rast tražnje. U suštini, kao što je to obično slučaj u 
periodu velikih neizvjesnosti i turbulencija, prisutan je bijeg 
ka kvalitetu, a to znači da investitori ispoljavaju averziju 
prema povećanom riziku i raste tražnja za sigurnim aktivama, 
kao što su najkvalitetnije državne obveznice, zlato i sigurne 
svjetske valute. Izglasavanje izlaska Velike Britanije iz Evropske 
unije donijelo je i veliku političku neizvjesnost u Evropi koja, 
potencijalno, može imati dalje negativne efekte na finansijska 
tržišta i na ekonomije zemalja. 

S makroekonomskog stanovišta, Bosna i Hercegovina bi mogla 
trpjeti određene negativne efekte po osnovu Brexita u mjeri u 
kojoj sve turbulencije budu dovele do usporavanja privrednog 
rasta u eurozoni. S obzirom na to da se Velika Britanija ne može 
svrstati u kategoriju značajnih vanjskotrgovinskih partnera 
Bosne i Hercegovine, ne očekuju se značajniji direktni negativni 
uticaji po osnovu pada privredne aktivnosti u toj zemlji.

OD 1. JULA POČELA PRIMJENA ODLUKE O UTVRĐIVANJU I ODRŽAVANJU OBAVEZNIH 
REZERVI

IZLAZAK VELIKE BRITANIJE IZ EU NEMA NEPOSREDNIH NEGATIVNIH EFEKATA NA BiH

9001:2015, strateška je odluka organizacije koja treba da 
osigura kontinuitet, održiv razvoj i poboljšanje ukupnih 
performansi. Ovaj međunarodni standard koristi procesni 
pristup i razmišljanje zasnovano na riziku, obezbjeđenje 
adekvatnih resursa i opredjeljenost rukovodstva da 
angažuje, usmjerava i podražava uposlene da doprinesu 
efektivnosti sistema upravljanja kvalitetom. Razumijevanje 
i upravljanje međusobno povezanim procesima kao 
sistemom doprinosi efektivnosti i efikasnosti organizacije u 
ostvarivanju svojih strateških ciljeva i rezultata.  

U prostorijama Centralne banke Bosne i Hercegovine 
(CBBiH), 14.07.2016. godine održana je prezentacija 
„Upravljanje kvalitetom“. Prisutnima se obratio vodeći 
menadžment CBBiH, nakon čega je održana prezentacija 
Sistema upravljanja kvalitetom u skladu s normama ISO 
9001. Prezentaciju je održala konsultantska firma TÜVAdria 
d.o.o. s kojom je ostvarena saradnja u sklopu Programa 
jačanje javnih institucija koji implementira Njemačko 
društvo za međunarodnu saradnju (GIZ). 

Program saradnje s GIZ-om, koji se odnosi na uvođenje 
sistema upravljanja kvalitetom u CBBiH po ISO standardu 

U CBBiH ODRŽANA PREZENTACIJA 
„UPRAVLJANJE KVALITETOM“

